
 «ՄԱՐԶԵՐՈՒՄ ԴՊՐՈՑԱԿԱՆՆԵՐԻ ՏԵՂԱՓՈԽՄԱՆ ՀԱՄԱՐ ՏՐԱՆՍՊՈՐՏԱՅԻՆ ՄԻՋՈՑՆԵՐԻ ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱUՏԱՆԻ 
ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	21.10.2025թ.

	
	N 01/35/35225-2025

	1. Նախագծում պահպանված չէ «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետը և 12-րդ հոդվածի 4-րդ մասի պահանջները:
	Կատարվել է համապատասխան փոփոխություն: 

	2. Առաջարկվում է քննարկել ՀՀ կրթության, գիտության, մշակույթի և սպորտի նախարարությանը պատվիրատու սահմանելու փոխարեն միջգերատեսչական մասնագիտացված խումբ ստեղծելու հարցը: 
	Ֆինանսատնտեսական նախարարական կոմիտեի 24.10.2025թ. նիստի քննարկման արդյունքում որոշման նախագիծը լրաշակվել է: 

	2. Հայաստանի տարածքային զարգացման հիմնադրամ
	17.10.2025թ.

	
	N Ե/01/3325-25

	Դիտողություններ և առաջարկություններ չկան
	Ընդունվել է

	3. ՀՀ քաղաքաշինության կոմիտե
	16.10.2025թ.

	
	N 01/16.4/17187-2025

	Դիտողություններ և առաջարկություններ չկան
	Ընդունվել է

	4. ՀՀ տարածքային կառավարման և ենթակառուցվածքների նախարարություն
	16.10.2025թ.

	
	N ԴԽ//35614-2025

	Դիտողություններ և առաջարկություններ չկան
	Ընդունվել է

	5. ՀՀ արդարադատության նախարարություն
	20.10.2025թ.

	
	N /27.0.01/46709-2025

	Նախագծով առաջարկվող կարգավորումների կապակցությամբ հայտնում ենք հետևյալը.
Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 3-րդ կետի համաձայն՝ յուրաքանչյուր առանձին դեպքում, հիմնավորելով գնման գործընթացի առանձնահատկությունը, պատվիրատուն կարող է դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը՝ գնումն իրականացնել առանց սույն կարգով սահմանված պայմաններից մեկի կամ մի քանիսի պահպանման՝ կիրառելով կամ չկիրառելով դրան փոխարինող այլ պայման (պայմաններ):
Այս դեպքում, Հայաստանի Հանրապետության կառավարությունը, հաշվի առնելով գնման գործընթացի առանձնահատկությունը, կարող է որոշում կայացնել, թույլատրելու պատվիրատուին կազմակերպելու գնման գործընթացը՝ առանց սույն կարգով սահմանված պայմաններից մեկի կամ մի քանիսի պահպանման, անհրաժեշտության դեպքում, կիրառելով դրան փոխարինող այլ պայման (պայմաններ):
Որոշման N 1 հավելվածի 21-րդ կետի 1-ին ենթակետի «է» և «ժ» պարբերությունների համաձայն՝ 
«21. Եթե գնման գործընթացների կազմակերպման ժամանակացույցով այլ ժամկետ նախատեսված չէ, ապա գնման պահանջի ծագման օրվան հաջորդող քսան աշխատանքային օրվա ընթացքում պատասխանատու ստորաբաժանումը`
1) կազմում և հաստատում է գնման հայտը, որը ներառում է` 
է. կանխավճարի հատկացման հնարավորությունը և առավելագույն չափը, (…)
ժ. մասնակիցներին ներկայացվող որակավորման չափանիշները, դրանց գնահատման համար պահանջվող փաստաթղթերը, պայմանագրի ապահովման չափը, եթե տվյալ ընթացակարգի շրջանակում պատասխանատու ստորաբաժանման պատճառաբանված որոշմամբ նախատեսվում է կիրառել որակավորման չափանիշներ:»:
Վերոնշյալ իրավակարգավորումների համատեքստում հարկ է նշել, որ կանխավճարի հատկացման հնարավորությունը և առավելագույն չափը, մասնակիցներին ներկայացվող որակավորման չափանիշները և դրանց գնահատման համար ներկայացվող փաստաթղթերը, 
պայմանագրի ապահովման չափը արդեն իսկ Որոշման N 1 հավելվածի 21-րդ կետի 1-ին ենթակետով նախատեսված են որպես գնման հայտում ներառվող տվյալներ: Ուստի, պարզաբանման կարիք ունի Նախագծով մասնակիցներին ներկայացվող որակավորման չափանիշները, պայմանագրի ապահովման չափերը գնման հայտով սահմանելու վերաբերյալ կարգավորումները որպես Որոշման N 1 հավելվածով սահմանված կարգի որևէ պայման չկիրառելու և գնման գործընթացի առանձնահատկություն դիտարկելու նպատակը։
Միևնույն ժամանակ, կանխավճարի չափի առումով, եթե Նախագծի նպատակը Որոշման N 1 հավելվածի N 1 հավելվածի 3-րդ կետին համապատասխան սահմանված որևէ դրույթի չկիրառելն է, ապա այդ մասով անհրաժեշտ է Նախագծով նախատեսել համապատասխան կարգավորում։
	Չի ընդունվել:
Քննարկվել է ֆինանսատնտեսական նախարարական կոմիտեի 24.10.2025թ. նիստին և հաշվի առնելով ՀՀ ֆինանսների նախարարության ստորև ներկայացվող և ՀՀ արդարադատության նախարարության հետ համաձայնեցված հիմնավորումները՝ որոշման նախագիծը թողնվել է անփոփոխ:
ՀՀ կառավարության 04/05/2017թ. N 526-Ն որոշմամբ հաստատված կարգի՝
- 60-րդ կետով սահմանված է, որ նախաորակավորման ընթացակարգի կազմակերպման դեպքում պատվիրատուն կարող է կիրառել միայն «Գնումների մասին» օրենքի 6-րդ հոդվածի 3-րդ մասի 1-ին կետով նախատեսված «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշը: Ընդ որում նույն կետով նախատեսված է նաև այդ չափանիշի գնահատման համար մասնակցի կողմից ներկայացվող փաստաթղթի և տեղեկությունների ձևաչափը:
Նախագծով առաջարկվում է հնարավորություն ընձեռել նախաորակավորման ընթացակարգի ժամանակ սահմանելու այլ որակավորման չափանիշներ և դրանց գնահատմանհ համար նախաորակավորման ընթացակարգին ցանկություն հայտած մասնակիցների կողմից ներկայացվող փաստաթղթերը.
-  32-րդ կետի 9-րդ ենթակետով սահմանված է, որ պայմանագրի ապահովման չափը կազմում է պայմանագրով նախատեսված ապրանքների, աշխատանքների և ծառայությունների գնման գնի առնվազն տասը տոկոսը:
Տվյալ դեպքում պետք է կազմակերպվի երկփուլ մրցույթ, որի պարագայում նախագծով առաջարկվում է հնարավորություն ստեղծել պայմանագրի ապահովման համար նախատեսված «առնվազն» տաս տոկոսից ցածր շեմ սահմանելու համար.
- 32-րդ կետի 5-րդ ենթակետով սահմանված է, որ կանխավճարի չափը չի կարող գերազանցել մասնակցի առաջարկած գնի երեսուն տոկոսը, իսկ 114-րդ կետի 2-րդ ենթակետի համաձայն կանխավճարի մարումն իրականացվում է հանձնման-ընդունման արձանագրությունների հիման վրա կատարվող վճարումներից նվազումներ (պահումներ) իրականացնելու ձևով: Ընդ որում մինչև կանխավճարի ամբողջական մարումը, պայմանագրի կողմին վճարումներ չեն կատարվում:
Նախագծով առաջարկվում է ստեղծել կանխավճարի նախատեսված չափից ավել հատկացնելու, ինչպես նաև հատկացված կանխավճարը այլ եղանակով մարելու հնարավորություն: 

